
 Мақола ба зикри Саййид Бурњониддин Муњаќќиќи Тирмизї   дар рисолаи Фаридуни Сипањсолор 

бахшида шудааст. Қайд мешавад, ки Саййид Бурњониддин Муњаќќиќи Тирмизї  аз ёрону 
њамнишинони Мавлоно Љалолуддини Балхї ба њисоб рафта, дар бораи зиндагинома ва рӯзгори ў 
дар осори Мавлоно ва дигар маъхазњои таърихию адабї маълумоти ќобили мулоњиза баён 
гардидаанд. Мавлоно тарбиятёфтаи Бурњониддини Муњаќќиќ аст, силсила ва хирќаи нисбати 
Мавлоно ба василаи Бурњониддин ба падараш Султонулуламо ва охируламр ба Маъруфи Кархї 
мерасад. Дар маќола шахсият, мартабаи ирфонї ва зиндагиномаи Саййид Бурњониддин 
Муњаќќиќи Тирмизї дар асоси маълумоти рисолаи Фаридуни Сипањсолор, ки аз ќадимтарин 
сарчашмаи шинохти рўзгору осори Мавлоно Љалолуддини Балхї мебошад,  мавриди баррасї ќарор 
дода шудааст. Хулоса мешавад, ки рисолаи Сипањсолор, бар иловаи он ки љанбаи манќабатӣ дорад, 
муњимтарин ва даќиќтарин манбаъ дар бораи зиндагии Мавлоно, љањони фикрї ва ёрону 
њамнишинони ў ба ҳисоб меравад. 

 

Ключевые слова: Мавлоно Джалолуддини Балхи, Бурхониддин Мухаккики Тирмизи,  
древнейший источник, Фаридун Сипахсолор, Султонвалад, манокиб 

Статья посвящена упоминанию Сайида Бурхониддина Мухаккика Тирмизи в трактате 
Фаридуна Сипахсолора. Отмечается, что Сайид Бурхониддин Мухаккики Тирмизи был одним из 
соратников Мавлоно Джалолуддини Балхи и его биография и жизнь рассматриваются в 
произведениях Мавлоно и других исторических и литературных источниках. Подчеркивается, что 
Мавлано был воспитан Бурхануддином Мухаккиком, который  тем или иным образом связан с 
суфийским  рубище (хирка) и орденом мавлавия через  Бахауддина Валада — отца Мавлоно и с 
Маруфом Кархи. Рассматривается личность, духовный статус и биография Сайида 
Бурхониддина Мухаккики Тирмизи на основе трактата Фаридуни Сипахсолора,  являющегося 
одним из древнейших источников  о жизни и творчестве Мавлоно Джалолуддини Балхи. Делается 
вывод о том, что трактат Сипахсолора, как манкабат, помимо хвалебного аспекта, 
представляет собой  наиболее важный и точный источник о жизни Мавлоно, его 
интеллектуальном мире и  сподвижниках. 

The article dwells on information concerned with Sayyid Burhoniddin Muhaqqiq Tirmizi in Faridun 
Sipahsolor`s treatise. It is underscored that Sayyid Burhoniddin Muhaqqiq Tirmizi was considered to be 
one of Mavlono Jaloluddini Balkhi`s associates and his biography and life are dwelt on Mavlono`s 
creations and other historical and literary sources. The author of the article lays an emphasis upon the 
idea that Mavlono was brought up by Burhanuddin Muhaqqiq who in one way or another is connected with 
Sufi sackcloth (khirka) and mavlaviya order through Bahauddin Valad – Mavlono`s father and will reach 
Marufu Karkhi. Sayyid Burhoniddin Muhaqqiqi Tirmizi`s personality, spiritual status and biography are 
considered based on Fariduni Sipakhsolor`s treatise, which is one of the oldest sources about Mavlono 
Jaloluddini Balkhi`s lifestyle and creations. It is concluded that Sipahsolor`s treatise as a mankabat, in 
addition to its laudatory aspect is the most important and accurate source about Mavlono`s life and his 
intellectual world and his associates as well. 
 

Муаллифи яке аз ќадимтарин рисола дар бораи Мавлоно Љалолуддини Балхї-Маљдуддин 
Фаредун ибни Ањмади Сипањсолор [Исфањсолор]  фарзанди яке аз сипањсолорони давраи 
салљуќї бо номи Ањмад будааст. Бино ба навиштаи шайхи мавлавихонаи Кўтоњия - Соќиб 
Мустафо дада дар тазкираи «Сафинаи нафисаи мавлавиён» (таълифаш 1148 њ. / 1735 м.) 
Маљдуддин дар маљлисњои падари Мавлоно Љалолуддин -  Султонулуламо ширкат мекардааст 
ва баъд аз вафоти падар худ ба сипањсолорї мерасад, аммо пас аз андаке аз корњои давлатї 
дурї гузида, ба њалќаи муридони Мавлоно мепайвандад. Мутаассифона, дар бораи ў дар 
сарчашмањо маълумоти ќобили мулоњиза баён нагардида ва низ ба љуз як рисола аз Сипањсолор 
осори дигаре ба даст наёмадааст. Муаллифи «Сафинаи нафисаи мавлавиён» дар мавриди поёни 
умри Сипањсолор менависад: «Дар нахустин солњои хилофати Султон Валад, яъне баъд аз соли 
683њ./1284м. ва ба њар њол дар замони њаёти Султон Валад, ва бинобар ин, ќабл аз соли 712 
њ./1312м. вафот карда, дар канори чапи турбати писари Мавлоно-Алоуддини Чалабї дафн 
карда шудааст. Вай ќабл аз фавт писараш Љалолуддинро  муриди Султонвалад сохтааст» [5, с. 
189-190].  

Рисолаи мазкур аз ќадимтарин ва муњимтарин маъхаз дар мавриди зиндагии Мавлоно 
Љалолуддини Румї ба њисоб рафта, Фаредуни Сипањсолор онро дар байни солњои 690/1291м. то 
712 њиљрї/1284м. таълиф намудааст [9]. 

Сипањсолор нахустин касест, ки ба таърихи валодати Мавлоно ишора кардааст ва манобеи 
баъд њамон таърихро бо таѓйироти андак такрор кардаанд.    

Дар рисола њудуди чињил њикоят рољеъ ба каромоте, ки аз Мавлоно содир гаштааст, наќл 
мешавад, ки онњо симои воќеї, маънавї ва ирфонии Мавлоноро барои хонанда хеле љолиб 
љилва медињанд. Ин аснод аз лињози маълумоти дасти аввал будан низ мавриди таваљљўњи 
мавлавипажўњон ќарор гирифтааст.  

Хонандаи тољик аз мављудияти ин рисола бори аввал тавассути маќолаи профессор 
Абдулманнони Насриддин ошно гардидааст. Ин донишманд бори аввал соли 2010 дар 
рўзномаи «Адабиёт ва санъат» дар бораи арзишу ањамияти рисолаи Сипањсолор њамчун 
калимитарин сарчашма дар шинохти рўзгору осори Мавлоно Румї изњори назар карда буд [6].  
Баъдтар маќолаи мазкур љузви «Куллиёти осор»-и ин донишманди маъруфи тољик ќарор 
гирифт. Номбурда рољеъ ба кутуби маноќиб изњори назар карда, арзишу ањамияти рисолаи 
Сипањсолорро дар шинохти шахсият ва ањволу осори Мавлоно фавќулода муњим арзёбї 
кардаааст [7].  

Дар бораи Мавлоно Љалолуддини Балхї ба љуз рисолаи Сипањсолор китоби дигаре низ 
вуљуд дорад, ки бо номи «Маноќиб-ул-орифин» маъруф буда, дар миёнаи солњои 718 њ./1318м. 
то 754њ./1353м., таълиф гардидааст. Нависандаи ин асар Ањмади Афлокї - њамзамони набераи 
Мавлоно Љалолуддин аст ва ба дидори Мавлоно нарасида, танњо бо афроде, ки Мавлоноро 
дида буданд, мулоќот анљом додааст. Он гуна, ки муњаќќиќони эронї Муњаммадалии Мувањњид 
ва тањиягари матни «Маноќиб-ул-орифин» Тањсин Ёзиљї низ ишора мекунанд, асари Афлокї 
дар заминаи рисолаи Сипањсолор ба вуљуд омадааст [3,с. 25], аммо он ки муаллифи тазкира дар 
њеч љойи асари хеш аз Фаредуни Сипањсолор ва китоби ў ёд накардааст, аљиб менамояд. 
Монандињои зиёде, ки байни асари Сипањсолор ва Ањмади Афлокї љой доштааст, бархе аз 
муњаќќиќонро ба иштибоњ афканда ва ононро бар он водоштааст, ки бидуни таваљљўњ ба соли 
таълифи рисолаи Сипањсолор ва њамчунин таърихи њаёти ин ду суханвар истидъо пеш 
овардаанд, ки рисолаи Сипањсолор дар асоси «Маноќибу-л-орифин» тањия гардидааст. Аз 
љумла, олими маъруфи эронї доктор Сируси Шамисо муътаќид буд, ки ин асар дар заминаи 
тазкираи Ањмади Афлокї ба вуљуд омадааст. 

Баъд аз даргузашти Мавлоно таваљљўњ ба осор ва кўшиш дар шинохти шахсияти маънавї ва 
ирфонии вай дар сарзамини Осиёи Саѓир  ва махсусан дар Ќуния бештар шуд. Сипањсолор 
аввалин касест, ки њамчун муриди содиќу мухлис дар баёни ањволу афкори Мавлоно камари 
њиммат баста, чунин рисолаи арзишмандеро ба вуљуд овардааст. Арзишу ањамияти рисолаи 
Сипањсолор, пеш аз њама ќадимї будани он мебошад.  

Сипањсолор замоне ба таълифи ин асар оѓоз мекунад, ки аллакай Мавлоно аз љањон чашм 
пўшида буд ва сафи мусоњибону шоњидони зиндагї ва аъмоли ў, онњое, ки аз њузури ин 
шахсияти бузург бањра бардошта ва осору каромоти ўро ба чашми хеш дида буданд, тадриљан 
коста мегардид. Азбаски муаллифи рисола муддати зиёде дар канори ёрон ва ба ќавли худ 
«чињил сол дар њалќаи муридони Мавлоно» [9, с. 28] ќарор дошт, дар ин рисола ба зикри 
лањзањои рўзгор, андеша ва авњоли Мавлоно пардохтааст.  

Сипањсолор таъкид мекунад, ки ў чињил сол дар њалќаи муридони Мавлоно ќарор доштааст: 
«Аз ибтидои њол то инќирози ваќт рўз ба рўз риёзат ва муљоњидотро  музоъаф мефармуд, дар 
муддати чињил сол, ки ин заъиф мулозими њазраташ буд ва пайваста чун паргор сар бар нуќтаи 
остон доштї, эшонро љомаи хобу болиш надид ва љињати осоиш як шаб эшонро бар пањлў 
хуфта мушоњида накард…» [10,с.28].  

Рисолаи Сипањсолор аз љињати сохт аз се ќисм ва панљ фасл иборат аст: дар ду фасли ќисми 
аввал дар бораи гузаштагони падари Мавлоно Љалолуддин – Султонулуламо Бањоуддин Валад 
ва зикри маќомоти ў маълумот дода шудааст. Сипањсолор нахустин касест, ки насаби 
Бањоуваладро ба Абўбакри Сиддиќ мерасонад, вале ин назарро аксар муњаќќиќони  
мавлавипажӯњ напазируфтаанд [11]. Дар ин бахш матолиби љолибе дар бораи ба мусоњибати 
Хизр (а) расидани Султонулуламо,  сабаби ба «Султонулуламо» мулаќќаб шудани ў, 
муносибати њокими ваќт,  њиљрат аз Балх ва монанди инњо баён гардида, дараљаи камолоти 
маънавї ва нуфузу мањбубияти Султонулуламоро дар назари хонанда ба љилва мегузорад. 

Ќисми дуюми рисола аз се фасл иборат буда, таърихи валодат ва муддати умр, асњоб ва 
зикри маноќиби Мавлоноро то поёни зиндагии ў дарбар мегирад.  

Сипањсолор инчунин дар мавриди тањсили Мавлоно дар Димишќ ва мусоњибаташ бо Шайх 
Муњйиддини Арабї, шайх Саъдуддини Њамавї, Шайх Усмони Румї, Авњадудини Кирмонї ва 
Садруддини Ќунавї, Шайх Бадруддини Табрезї, санадњои муњимро бозгў кардааст. Бахшњои 
дигаре, ки дар фасли сеюм омадаанд, рољеъ ба масоили муљоњада ва риёзат, савм, љўъ, таќвою 
вараъ, сифати ишќ ва ваљду каромоти Мавлоно маълумот медињад.  

Дар ќисми севуми рисола, ки «Дар зикри асњобу хулафои Худовандгор разиаллоњу анњум» 
ном дорад,  зикри дўстону халифагон ва асњоби Мавлоно – Бурњонуддин Муњаќќиќи Тирмизї, 
Шамси Табрезї, Шайх Салоњуддини Заркўб, Њусомуддини Чалабї, Султон Валад, Чалабї 
Ориф, Чалабї Шамсуддин Ориф, Обид ва Салоњуддин Амир Зоњид, Њусомуддин Султон Вољид 
љой дода шуда, вобаста ба он нуктањои муњиме баён гардидааст.  

Зикри аввал ба Бурњонуддин Муњаќќиќи Тирмизї ихтисос дода шуда, Сипањсолор 
Бурњониддини Муњаќќиќро аз љумлаи бузургон ва орифони донандаи асрор, бањри лабрези 
маърифат, ки њамаи умри хешро дар риёзату муљоњида ва мушоњида гузаронидааст, сифат 
намуда, ўро мадори вуљуди абдолу автоди он ањд муаррифї намудааст. Таъкид мегардад, ки 
Бурњонидин ба султонулуламо Бањоуддин Валад иродати хос дошта, мураббии њазрати 
Худовандгор [яъне Мавлоно Љалолуддин, Т.С.]-ро бар ўњда дошт: «Аввал тољулавлиё ва-л-
муњаќќиќин, зубдат-ул-азкиё ва-л-орифин, тарљумон-ул-асрор ан-носутия, сирољ-ур-румуз ал-
лоњутия, фахр-ул-маљзубин, орифи комили мудаќќиќ, Сайид Бурњониддин Муњаќќиќ ат-
Тирмизї- разиаллоњу анњу аз љумлаи кибор ва урафои соњибкашфу асрор буд, дар таваккулу 
таљарруд ќадаме дошт собит ва дар маърифат бањре буд зохир, њама умр дар муљоњида  ва 
риёзату мушоњидаю иноят будї. Ва пайваста калимот дар тавњид фармудї. Ба узлату инќитоъ 
раѓбате азим дошт. Ва аз дунёю халќ муарриз буд. Тамомати будалои билод  ва автоди арзро  
дар он ањд мадор бар вуљуди эшон буд ва  иродат ва сўњбати эшон ба њазрати султонулуламо 
Бањоуддин Валади кабир ризвонуллоњи алайњи буд. Ва ба атобакии њазрати Худовандгори мо 
мансуб» [9, с.143]. Аз ин лињоз, ин нукта, ки Давлатшоњи Самарќандї дар «Тазкират-уш-шуаро» 
Бурњониддинро пиру муршиди Бањоувалад меномад [8, с.189], ѓалат буда, бо асноди рисолаи 
Сипањсолор, инчунин ишораи Ањмади Афлокї дар «Маноќиб-ул-орифин» ва гуфтаи писари 
Мавлоно- Султонвалад, ки дар «Валаднома» баён шудааст, мувофиќ намеояд. 

Ба ишораи сарчашмањо замоне, ки Бањоувалад аз Балх њиљрат менамуд, Бурњониддин дар 
Тирмиз гўшанишин буд «ва чун Бањоувалад мусофират намуд, пайваста хабари ўро аз дуру 
наздик мепурсид, то нишони ў дар Рум доданд ва Бурњониддин ба талаби Шайх озими Рум 
шуд» [15, с.68-69]. Бурњониддин ба Рум соли 629 њ./1232 м. расид ва ин замоне буд, ки як сол 

пештар Султонулуламо Бањоувалад рењлат намуда буд. Ба навиштаи Ањмади Афлокї дар ваќти 
вафоти Султонулуламо Бањоувалад Бурњониддин «ба маърифат гуфтан машѓул буд. Дар миёни 
сухан оње кард ва фарёд баровад, ки «дареѓо, шайхам аз кўи олами хок ба сўи олами пок рафт». 
Ва фармуд: «Фарзанди шайхам Љалолуддин Муњаммад бенињоят нигарони ман аст, бар ман 
фарзи айн аст, ки ба љониби диёри Рум равам ва ин амонатро, ки шайхам ба ман супурдааст, ба 
вай таслим кунам» [15, с. 69].  

Сипањсолор менависад, ки «чун њазрати Мавлоно Бањоуддин Валад разиаллоњ рењлат 
фармуд, Сайид Бурњониддин разиаллоњу анњу он љо њозир набуд. Чун хабари њоили вафоти 
шайхаш истимоъ кард, бар сари хокистар ба мотам нишаст  ва муддати як соли тамом дар 
фироќи он њазрат чун шамъ мегудохтанд, то шабе дар воќеъа Бањоуваладро дид разиаллоњу 
анњу, ки аз сари њиддати тамом мефармуд, ки: «Бурњониддин, чї гуна Муњаммадро танњо 
гузоштаї ва дар муњофизати ў таќсире мекунї?». Аз њайбати он њол чун бедор шуд, аз он по ба 
Ќуния омад ва ба Худовандгор пайваст» [9,с.144]. 

Тибќи сарчашмањо Мавлоно пас аз ду соли вафоти падар бо ишораи Бурњониддини 
Муњаќќиќ барои касби улул ба љониби Шом рафт ва дар ин сафар Бурњониддин ўро то 
Ќайсария њамроњї кард ва дар он шањр сукунат ихтиёр кард. Мавлоно ба шањри Њалаб омад ва 
дар мадрасаи Њаловия ба тадрис пардохт ва аз он љо ба яке аз марказњои илму дониши давр – 
шањри Димишќ рафт ва ба ишораи Камолуддини Хоразмї дар «Љавоњир-ул-асрор» дар ин шањр 
ба дидори Муњйиддин ибни Арабї расид. Муддати истиќомати Мавлоно дар Њалаб ва Димишќ 
њафт сол буда, пас тавассути Ќайсария ба Ќуния бозгашт. Њар ойина, Бурњониддин Мавлоноро 
дар илмњои гуногун озмуд ва чун ўро дар илми ќол комил дид, хост, ки аз илми њол низ огоњ 
гардад. Бурњониддин ба Љалолуддин гуфт: «Эй љону нури дидаам, агарчи дар улум  ранљњо 
бурдию ангуштнамой гаштї, аммо бидон, ки варои ин улум илме дигар њаст, ки ин ќишри он 
аст. Ва калиди он улум падарат ба ман раѓбат додааст, туро тањсили он матлуб аст». Баъд аз он 
Худовандгорро ба тањќиќи улуми яќинї раѓбат фармуда, тариќи сулукро ва одоби машоих 
талќин карда, њаќоиќе, ки аз падарашон тањќиќ карда буд, бад-эшон таќрир кард. Ва муддати 
нўњ соли тамом сўњбат фармуданд ва «Маориф»- и Султонулуламоро разиаллоњу анњу њазор 
навбат ба Худовандгор иодат [руљўъ.-Т.С.] карданд, то ончи сирри тавњиду маърифат буд, 
камоянбаѓї [чунонки бояд.-Т.С.] ба тањќиќ расонида, ба амал оварданд, балки ба азъофи 
[дучанди, -Т.С.] он ба маќомоте, ки «моло айнун раат» [он чи на чашме дида.- Т.С.] манзил 
сохтанд [9,с.144]. 

Бояд гуфт, ки муддати тарбияи Мавлоноро аз љониби Бурњониддин Султон Валад низ нўњ 
сол зикр кардааст: 

Буд дар хидматаш ба њам нўњ сол, 
То ки шуд мисли ў ба ќолу ба њол [15,с.71]. 

Дар мавриди поёни кори Бурњониддин Муњаќќиќи Тирмизї  Сипањсолор менависад, ки чун 
Саййид Бурњониддин Мавлоноро дар дараљаи камол дид, аз ў иљозаи сафар пурсид, то ки ба 
љониби Ќайсария равад. Мавлоно иљрзат надод ва Бурњониддин бе иљозаи Мавлоно равон  
шуд, вале дар роњ пояш шикаст. Ба назди Мавлоно бозгашт ва гуфт: «Эй нури дида, чаро иљозат 
намедињї, то биравам?» Фармуданд: «Чаро аз мо ихтиёри дурї мекунї?» Фармуд, ки: 
«Бињамдиллоњ, ки кори ту тамом шудааст, балки оламиён аз ту нуру бањра меёбанд. Таъљили 
ман аз он аст, ки шере тунд, рўй бад- ин вилоят нињодааст. Ў шеру ман шер, бо њам созгорї 
натавонем кардан». Чун Худовандгор иљозат дод, филњол мутаваљљењи Ќайсария шуд. Ва баъд 
аз андак муддате њазрати Мавлоно Шамсулњаќ вад дин ат-Табрезї аззамаллоњу зикрању расид 
[9,с.147]. Вале донишмандон бо такя ба абёти зерини писари Мавлоно Султон Валад, ки дар 
«Валаднома» зикр шудааст, бар он аќидаанд, ки ин њикоят чандон асоси воќеї надорад, зеро 
марги Бурњониддини Тирмизї панљ сол пеш аз вуруди Шамс ба Ќуния воќеъ гардида буд. 
Султон Валад менависад:  

Ногањон Сайид аз љањони фано, 
Кард рењлат сўйи сарои баќо. 
Монд бе ў Љалоли дин танњо 
Рўзу шаб кард рўй сўйи Худо. 
Панљ сол инчунин риёзат кард, 
Аз сари сидќу сўзу нолаву дард. 
Дањ њазораш мурид беш шуданд, 
Гарчи аввал зи сидќ дур буданд… 
Ногањони Шамси дин расид бар вай 
Гашт фонї зи тоби нураш фай… 

Рањбараш гашт Шамси Табрезї, 
Он ки будаш нињод хунрезї [9,с.146]. 

Ба таври хулоса, пас аз баррасии матолиби фавќ метавон ба чунин натиљањо дастрасї пайдо 
намуд: 
1. Рисолаи Сипањсолор, гузашта аз он ки љанбаи манќабатомез дорад, муњимтарин ва 
даќиќтарин манбаъ дар бораи зиндагии Мавлоно, љањони фикрї ва ёрону њамнишинони ў буда, 
кулли сарчашмањо бар онанд, ки Мавлоно тарбиятёфтаи Бурњониддини Муњаќќиќ аст, силсила 
ва хирќаи нисбати Мавлоно ба василаи Бурњониддин ба падараш Султонулуламо ва охируламр 
ба Маъруфи Кархї мерасад. Мавлоно дар муддати 9 соли мусоњибат ва њамнишинї бо асрори 
улуми зоњиру ботинро аз ў омўхт, ба тавсияи Бурњониддин ба Њалаб ва Димишќ љињати касби 
илм сафар намуд ва дониши хешро дар ин замина такмил дод. Мавлоно дар дафтари дувуми 
«Маснавии маънавї» як бор њам аз Бурњониддини Муњаќќиќ, ки асрори тариќатро ба ў омўхта 
буд, чунин ёд мекунад: 

 Пухта гарду аз таѓаййур дур шав, 
 Рав, чу Бурњони Муњаќќиќ нур шав. 
 Чун зи худ растї, њама бурњон шудї, 
 Чунки банда нест шуд, султон шудї [2;2/1319-1320]. 

2. Бурњониддин Муњаќќиќи Тирмизї илова бар он ки соњиби камоли ахлоќї ва маќомоти 
баланди маънавї буд, инчунин донишманди комилу фозил буд ва пайваста китоби асрори 
мутаќаддимонро мутолиа мекард ва аз он ки масти таљаллиёти илоњї буд, ўро «Саййиди 
сирдон» мегуфтанд. Аз орифони гузашта ба Саноии Ѓазнавї иродати комил дошт ва ба ишораи 
Афлокї Мавлоно низ дар маљлисњои худ калимоти Саййид Бурњониддинро наќл мекардааст [1, 
с. 24-203]. 
3. Дар зикри аввали ќисми сеюми рисолаи Сипањсолор, ки ба маќоми маънавї ва љойгоњу 
мартабаи Бурњониддин  Муњаќќиќи Тирмизї бахшида шудааст, маълумотњои муњиме 
нуњуфтаанд, ки барои шинохти шахсият ва маќоми маънавии Бурњониддини Муњаќќиќ, 
муносибати бузургону донишмандони давр, аз љумла Соњиб Шамсиддин Муњаммади Исфањонї 
-  вазири Султон Ѓиёсуддин Кайхусрави дувум, њаким, сўфї ва фаќењи шофеї Абўњафс Умар 
ибни Муњаммади Суњравардї, Шайхулисломи Тирмизї ва дигарон дорои арзиши баланд 
мебошанд. Дар ин бахш шаш наќл дар робита ба бузургони болозикр ва муносибати онњо бо 
БурњониддинМуњаќќиќи Тирмизї оварда шудааст, ки баёнгари маќоми шомихи ин шахсияти 
дар зиндагии Мавлоно таъсиргузор мебошад.  

